Nafarroako Parlamentuko Mahaiak, 2014ko irailaren 8an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, 2015erako aurrekontuak izapidetzeko prozesuari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko irailaren 8an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Errok, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuak idatziz erantzun dezan:

Parlamentari honek 2015eko aurrekontuak izapidetzeko prozesuari buruzko honako informazioa eta Nafarroako Gobernuaren aurreikuspena jakin nahi ditu.

• Gastu-sabaia onetsi, aurreproiektuak aurkeztu, Kontseilu Ekonomiko eta Sozialari igorri eta Parlamentuan izapidetzeari begira Nafarroako Gobernuak aurreikusitako daten egutegia jaso nahi dugu.

• Parlamentari honek orobat jakin nahi du ea Nafarroako Gobernuak horretarako partaidetza-formularik abiaraziko duen.

Iruñean, 2014ko irailaren 4an

Foru parlamentaria: Maiorga Ramírez Erro

